
Kap. I 
 ALMENNE FØRESEGNER 

 
1. ALMENNE FØRESEGNER 
 
1.1 Føremål (Jf. Forskrift nr. 1077 av 02.12.1994 § 1) 
 Hamneavgiftene skal saman med dei øvrige inntektene til hamna, skaffe dei 
 midlane Hareid kommune treng til administrasjon, drift, vedlikehald og nødvendig
 utbygging av anlegg og installasjonar m.m. Basis for avgiftene skal vere kostnader      
 og utgifter med hamna. 
 
1.2 Heimel 

Avgiftene er fastsett etter kgl.res. av 02.12.94 nr 1070 og forskrift fastsett av 
Fiskeridepartementet av 02.12.94 nr 1077 i medhald av § 22 og § 24 i havne- og 
farvannslova av 8. juni 1984 nr 51. Dette er i hht ”Midlertidig forskrift om havneavgift som 
ledd i en overgangsordning", med heimel i lov om havner og farvann §64 2. ledd. 

 
1.3 Straffeansvar (Jf. Forskrift nr 1077 av 02.12.94 § 19) 
 Den som med forsett eller uaktsamt unndrar seg skyldige hamneavgifter vil bli 
 straffa  med bøter. Avgifter er tvangsgrunnlag for utlegg, og vederlag blir innkravd 
 etter privatrettslege reglar. 
 
1.4 Avgiftsområdet; Hareid Hamnedistrikt 
 Avgiftsområdet er innanfor grensene til Hareid Hamnedistrikt.  
 Hareid Hamnedistrikt, godkjent av Fiskeridepartementet den 10.09.76 i medhald i 
 Lov om hamnevesen av 24.06.33, omfattar sjøområda innanfor ei rett linje frå 
 Kvitnesskjeret til det nordaustlegaste punktet på Hjørungneset. 
 
1.5 Melding om ankomst og avgang (Jf. Forskrift 13.12.1988 nr 1011 §1 og §2).
 Førar av fartøy som anløper hamnedistriktet skal om mogleg minst 24 timar før 
 ankomst melde frå til hamneadministrasjonen om berekna tid for ankomst. (E.T.A). 
  
 Førar av norske fiske- eller fangstfartøy kan gi ankomstmelding på eit seinare 
 tidspunkt dersom tid og stad for anløp ikkje er klarlagt. 
  
 Førar av anna transportmiddel enn fartøy skal ved ankomst  til kommunen sitt 
 hamneområde gi melding til hamneadministrasjonen og gi dei opplysningar om last 
 m.v. som hamneadministrasjonen bed om. 
 
1.6 Hamnesikring (Port Security – ISPS koden og Solas Kap. XI-2) 
 I samband med implementering av ISPS koden (International Ship and Port facility 
 Security Code) om sikkerhet i hamner, har alle brukarar av hamna plikt til å følgje dei 
 føresegner og instruksar som til ei kvar tid gjeld for Hareid hamnevesen sine 
 anlegg. (Jf Forskrift av 03. juli 2007 nr 825 om sikring av havner og havneterminaler mot 
 terrorhandlinger m.v.) 
 
1.7 Innkreving av hamneavgifter 
 Hamneavgift blir kravd innanfor avgiftsområdet, og gjeld for bruk av farvatnet, alle 
 offentlege kaier og areal som er eigd av Hareid kommune . Oppkreving og utrekning 

 skal vere i samsvar med dette regulativet. (Jf. Forskrift av 02.12.94, § 2) 
 Avgiftene oppgitt i kap. 2.   Hamneavgifter er eks.mva, dersom ikkje anna er sagt. 
 
1.8  Regulering av takstar m.m 
 Storleiken på hamneavgiftene vert fastsett kvart år av Kommunestyret. 
 Hamneavgiftene skal gjelde i budsjettåret og skal ikkje aukast i perioden med mindre 
 det oppstår vesentlege endra forhold. 
 
 Takstane som er oppgjevne i Kap. III Vederlag, er ikkje medrekna MVA. Eventuelt 
 tillegg av meirverdiavgift vert regulert i medhald av  Lov om merverdiavgifter med 
 forskrifter. 
  
1.9 Opplysningsplikt for brukarar av hamna og private kaieigarar  
  (Jf. Forskrift om endring av Forskrift nr 819 av 17.08.89 § 2) 
 Brukarar av hamna og private eigarar av kaier pliktar å gi hamneadministrasjonen dei 
 opplysningane som er nødvendige for å rekne ut og krevje inn avgiftene. 
 Administrasjonen har mynde til å gi pålegg til brukarar av hamna og private 
 kaieigarar om å gi dei opplysningane som er nemnde ovanfor. 
 
 Godsmengde over offentlege kaier skal rapporterast fortløpande for kvart anløp, og 
 seinast 5 yrkedagar etter skipet sin avgang. 

  
 Opplysningane skal sendast til hamneadministrasjonen på fastsett skjema til dette 
 bruk.(GM001 og GM002). Skjemaet skal  innehalde opplysningar om mengde og 
 vareslag som er lossa og lasta, lasteberarar samt laste- og lossehamn. For  mindre 
 mengder stykkgods kan vareslag oppgjevast som uspesifiserte varer. 
  
 Brukarar av hamna og private kaieigarar plikter å gi hamneadministrasjonen dei 
 opplysningar som er naudsynt for planlegging og drift av hamna.   
 
 Dersom det vert unnlate å etterkome pålegg som er gjeve av hamneadministrasjonen 
 kan det gjevast straff etter bestemmelse i Lov om havner og farvann av 8. juni 1984 
 §28 siste ledd, Jf. same lovs § 20.  

 
1.10   Oppkreving av hamneavgifter (Jf. Forskrift nr 1077 av 02.12.94 § 16) 
 Når Hareid kommune sine kaier, areal og innretningar blir brukte, kan hamnestyret
 pålegge skipsekspeditør, agent eller meklar, mot særskilt godtgjersle, å innkreve 
 hamneavgifter på vegne av Hareid kommune. 

 
1.11 Iverksetjing/oppheving 
 Hamneavgiftene trer i kraft frå 1. januar 2010.  Frå same tidspunkt vert regulativ for 
 Hareid Hamnedistrikt av 1. januar 2009 oppheva. 
 
 Vedtak  
 Vedtak etter denne forskrifta vert fatta av Hareid kommune. 
 
 Klage 
 Avgjersle etter forskrifta som er enkelt vedtak følgjer kap IV-VI i Forvaltningslova, 
 og kan påklagast. Klagen skal sendast til den instansen som har fatta vedtaket. 

 Vedtak om storleiken på gebyra er forskrift og vert vedteke av kommunestyre, Jf.
 Kap. VII i Forvaltningslova. 
 
 For tilhøve som ikkje kjem fram i dette regulativet viser vi til Lov av 8. juni 1984 nr. 
 51 om havner og farvann, med tilhøyrande forskrifter.  
 
 

Kap. II 
HAMNEAVGIFTER 

 
2. ANLØPSAVGIFT (Jf. Forskrift nr 1077 av 02.12.94, § 5 og § 8) 

 
2.1 Berekningsgrunnlag for anløpsavgift 
 Anløpsavgifta vert rekna ut på grunnlag av fartøyet sin bruttotonnasje, BT, fastsett i 
 samsvar med Den Internasjonale konvensjon om måling av fartøyer av 23. juni 1969. 

  
 For fartøy med største lengde over 15 meter som ikkje er målt eller har gyldig 
 målebrev,  vert tonnasjen fastsett av  hamneadministrasjonen etter skjønn. 

 
2.2 Regulativ for anløpsavgift 
 
2.2.1 Alle fartøy, med dei unntak som er nemnde i punkt 2.4 skal betale 
 anløpsavgift etter desse satsane pr. anløp: 
 

 Intervall Sats pr tonn 
For dei første  300 BT 1-300 kr   0,50 
For dei neste   300 BT 301 - 600  kr   0,36  
For dei neste   600 BT 601 - 1200  kr   0,31 
For dei neste   800 BT 1201 - 2000  kr   0,28  
For dei neste 1000 BT 2001 - 3000  kr   0,24  
For dei neste 2000 BT 3001 – 5000  kr   0,20  
For dei neste 5000 BT 5001 - 10000  kr   0,17  
For alt over 10000 BT 10001>   kr   0,13 

  
 Det vert fastsett ei minste avgift på kr 150 pr anløp. Alle satsar er eks. mva. 
 
2.3 Anløpsavgifta blir fastsett etter følgjande kriterie: 
 
2.3.1 Anløpsavgifta skal reknast pr anløp i avgiftsområdet. Ved fleire anløp innanfor eitt     

og same døgn, skal likevel avgifta berre reknast ein gong pr døgn (kalenderdøgn). 
 
2.3.2 Ferjer og hurtigbåtar i fast rute vert gjeve 20% rabatt på oppførde satsar over 

minstepris for anløpsavgift (iht. pkt 2.2.1) 
 
2.3.3 Oppankra fartøy innanfor havnedistriktet sine grenser betalar ei fast årleg avgift: 
   
 Under 100 BT  kr 3.100 pr år 
 Over   101 BT  kr 3.600 pr år 

 Det skal skiljast mellom fartøy i stadig fart og oppankra fartøy.  I tillegg kan det 
 krevjast kaiavgift dersom dei ligg ved offentleg kai. 
. 
2.3.4    Lasteskip, ro-ro skip, brønnbåtar og containerskip i utenriks- og innenriks rutefart 

vert førebels gjeve ein rabatt på 10 % på oppførde satsar for anløpsavgift. Rabatten 
vert gjeve på grunnlag av segleplan framlagt til hamneadministrasjonen av reiaren  

 av skipet eller operatøren. Segleplanen må minst dekkje ein tidsperiode på 3 månader. 
 
2.3.5 Fiskefartøy med største lengde over 15 meter, betaler anløpsavgift etter dei satsar 

som er nemnde ovanfor under pkt. 2.2.1.  Det skal likevel ikkje betalast anløpsavgift 
for meir enn 6 anløp i kalendermånaden. 

 
2.4 Fritatt frå anløpsavgifta er: 
 

o Fartøy som passerer hamnedistriktet utan å anløpe hamna. 
o Fartøy som søkjer naudhamn i 2 døgn eller mindre grunna dårleg vèr          

eller skade, og ikkje lastar eller lossar under opphaldet. 
o Bergingsfartøy og isbrytarar under utføring av berging og isbrytning. 
o Orlogsfartøy, både norske og utanlandske, jamfør § 5 i forskriftene til        

lova sin §22.  
o Alle fartøy med største lengde under 15 m. 
o Fartøy som vert drive av ideelle organisasjonar, og som ikkje driv 

kommersiell drift.   
 

  
3.  KAIAVGIFT (Jf. Forskrift nr 1077 av 02.12.94, § 5 og § 9) 
  

3.1 Berekningsgrunnlag for kaiavgift 
3.1.1 Kaiavgift vert rekna ut etter fartøyet si bruttotonnasje (BT), i samsvar med Den 
 internasjonale konvensjon om måling av fartøyer av 23. juni 1969. 
 For fartøy med største lengde over 15 meter som ikkje er målte eller har gyldig 
 målebrev, fastset hamneadministrasjonen tonnasjen etter skjønn. 
 For fartøy med største lengde under 15 meter skal kaiavgifta fastsetjast på grunnlag 
 av største lengde (l.o.a.)   
 
3.2 Regulativ for kaiavgift 
3.2.1 Fartøy, med unntak av dei som er nemnde under punkt 3.4, skal betale kaiavgift etter 

desse satsane pr. påbyrja døgn når dei nyttar kommunale kaier. Alle satsar er eks. 
mva. 

 
 Intervall Sats pr. tonn 

For dei første    300 BT 1 – 300  kr      0,52 
For dei neste     300 BT 301 – 600  kr      0,41 
For dei neste     600 BT 601 – 1200  kr      0,31  
For dei neste     800 BT 1201 – 2000  kr      0,28 
For dei neste   1000 BT 2001 – 3000  kr      0,22  
For dei neste   2000 BT 3001 – 5000  kr      0,21  
For dei neste   5000 BT 5001 – 10000  kr      0,16  
For alt over 10000 BT 10001 - 20000  kr      0,14  

3.2.2.  Det vert fastsett følgjande minsteavgift på offentleg kai:  
 
Minsteavgift Fartøy under 10 meter   kr   100,00 
Minsteavgift Fartøy mellom 10– 15 meter   kr   200,00 
Minsteavgift Fartøy med største lengde over 15 meter   kr   300,00 

 
3.2.3 Det kan gjerast avtalar med fartøy, selskap, foreiningar eller organisasjonar om fast 

fortøyingsplass ved  kommunal allmenningskai. Ved bruk av andre kommunale kaier 
skal det i tillegg svarast avgift etter pkt. 3.2.1. 

 
 

3.3 Kaiavgifta blir fastsett etter følgjande kriterie: 
3.3.1 Kaiavgifta skal betalast etter påbyrja døgn (24 t liggetid).  

3.3.2 Liggetida blir  rekna frå det tidspunktet fartøyet legg til, og inntil det går frå kai.        
Det skal likevel alltid betalast kaiavgift for minst eit døgn. Overskytande del av døgn 
på 6 timar eller mindre blir rekna for 1/2 døgn, og det skal betalast 1/2 avgift. 

 
3.3.3 For fartøy som etter ordre frå hamneoppsynet må flytte seg frå kaia for å gi plass for 

anna fartøy og deretter legg til kai igjen, blir liggetida rekna som om fartøyet heile 
tida har lege ved kaia. Dersom fråveret frå kaia er over 3 timar, skal det reknast eit 
frådrag i den planlagde liggetida tilsvarande den tida fartøyet har vore borte frå kaia. 
Skiftar eit fartøy frå ein plass ved kommunale kaier til ein annan utan i mellomtida å 
ha vore utanfor avgiftsområdet sin grenser, blir liggetida å rekne som om fartøyet 
hadde lege ved kaia utan avbrot. 

 
3.3.4 Eit fartøy som fortøyar på utsida av eit anna fartøy som ligg ved kai, skal betale 

kaiavgift som om skipet var fortøydd til kaia.  
 

3.3.5  Lasteskip, ro-ro-skip, brønnbåtar og containerskip i utenriks- og innenriks rutefart 
vert gjeve ein mellombels rabatt på 10 % på oppførde satsar for kaiavgift. Rabatten 
vert gjeve på grunnlag av segleplan framlagt for hamneadministrasjonen av skipet sin 
reiar eller operatør. Segleplanen må minst dekkje ein tidsperiode på 3 månader. 

 
3.3.6 Fiskefartøy betaler kaiavgift etter satsane som er nemnde under pkt. 3.2. Fiskefartøy 
 betalar likevel ikkje kaiavgift for meir enn 6 liggedøgn i kalendermånaden.  
 
3.3.7 Fiskefartøy som brukar hamna på årsbasis betaler kaiavgift etter satsane som er 

nemnde under pkt. 3.2.  Det skal likevel ikkje betalast kaiavgift for meir enn  
5 liggedøgn i kalendermånaden.  

 
3.3.8   Yrkesfartøy under 20 m som brukar hamner i Hareid hamnedistrikt på årsbasis og 
 ikkje har tilvist fast kaiplass, samt ikkje går i regulær trafikk skal betale ei fast avgift 
 pr år: 
 

Fartøy under 12 meter kr    7 000,00 
Fartøy mellom 12 - 15 meter  kr  10 000,00 
Fartøy med største lengde over 15 meter kr  14 000,00 

3.4     Fritatt frå kaiavgift er: 
 
3.4.1   Orlogsfartøy, såvel norske som  utanlandske.  
 
3.4.2   Fartøy som nyttar kommunen sine kaier til mannskapsskifte, stores, proviant, utstyr 
 o.l, er fritekne for kaiavgift dersom kaibesøket er kortare enn 2 timar. 
 
4.  TRAFIKKAVGIFT (Jf. Forskrift nr 1077 av 02.12. 94, § 10) 
 Det skal ikkje krevjast trafikkavgift i Hareid Hamnedistrikt for år 2010. 
 
5.  VAREAVGIFT (Jf. Forskrift nr 1077 av 02.12. 94, § 11) 
 
5.1 Berekningsgrunnlag for vareavgift 
  
 Vareavgift  blir innkravd  innanfor Hareid hamnedistrikt sine grenser og gjeld varer 
 som vert lossa eller lasta over offentlege kaier i hamnedistriktet. 
  
 Vareavgifta dekkjer lagring av varer på kai, areal eller innretningar disponert av 
 kommunen inntil 48 timar etter endt utlossing av skip eller inntil 48 timer før lasting 
 av skipet tar til. 

 
 Utrekningsgrunnlaget for vareavgifta er vara si bruttovekt i metrisk tonn inkludert 
 emballasje. Volumgods blir rekna om til vekteining, 1 m3 = 0,5 tonn, i samsvar med 
 bestemmelse i lova.  Utrekningsgrunnlaget skal likevel aldri vere mindre enn 
 vara si vekt. 
  
 Det blir ikkje rekna vareavgift av containerar som blir nytta som lasteberarar. 
 
5.2 Regulativ for vareavgift 
 Definisjonar: 
 Med Stykkgods er meint gods som er emballert, palletert, stuva i containerar, eller 
 einingar som er stuva laust i lasterom. 
 
 Med Bulk er meint bulkgods (tørt eller flytande) som er uemballert og laust stuva 
 direkte i lasterom. 

 
5.2.1 For stykkgods skal det betalast vareavgift etter følgjande satsar, alle satsar er eks. 

mva: 
 

Stykkgods (sjå definisjon ovanfor) Vareavgift pr. tonn 
Alle stykkgodsvarer kr 12,- pr. tonn 
Spesifiserte stykkgodsvarer på vareslag kr 11,- pr. tonn 
Salt   kr   6,30 pr tonn 
Varebil/campingvogn/bobil/personbil kr 60,- pr. stk 
Lastebil/buss/trailer/semitrailer/anleggsmaskiner kr 90,- pr. stk 
Båter under 20 fot kr 50,- pr. stk 
Båter over 20 fot kr 90,- pr. stk  
Tomgods   kr 10,- pr. tonn 

5.2.2 For bulkgods skal det betalast vareavgift etter følgjande satsar, alle satsar er eks. 
mva: 

  
Bulkgods (sjå definisjon ovanfor) Vareavgift pr. tonn 
Bulk      kr 5,00- per tonn 
Salt    kr  3,15 pr. tonn 
Sand og grus kr  3,- pr. tonn 

 
 
5.3    Vareavgifta blir fastsett etter følgjande kriterie 
5.3.1 Vareavgifta gjeld for alle varer som vert frakta med skip til eller frå hamna og som 
 blir ført over Hareid sine offentlege kaier. Minstepris for vareavgift er kr 100,-. 
 
5.3.2 For varer som kjem til hamna med fartøy og blir vidaresendt med fartøy, skal betalast 

vareavgift når fartøyet kjem inn. For varer som blir vidaresendt til utlandet, skal 
vareavgifta betalast når fartøyet går ut. 

 
5.3.3 Det skal ikkje krevjast vareavgift for varer som vert lossa fra fiske- og fangstfartøy 

som er ein del av fartøyet sin fangst. 
 
5.3.4 Vareavgift skal og påleggjast varer som vert overført frå eit fartøy til eit anna utan å 

passere kaianlegget, dersom eit av fartøya ligg ved offentleg kai. Avgifta skal krevjast 
med 1/3 av det som er bestemt for varer som vert førte over kai.   

 
5.3.5 Vareavgift for inngåande varer påkviler varemottakar. For utgåande varer påkviler 

vareavgifta vareavsendar.  
 
5.3.6 Transportørar, meklarar og ekspeditørar står for innkrevinga av vareavgifta frå 

vareeigar. 
 
5.3.7 Transportoperatørar, meklarar  og ekspeditørar pliktar utan opphald å oversende  

oppgåver over lastemengde for kvart skipsanløp på dertil fastsett skjema.     
Oppgåvene skal innehalde opplysninger om mengde av dei forskjellige vareslag, 
lasteberarar samt laste- og lossehavn.  

 
5.3.8 På grunnlag av innsende oppgåver vil hamneadministrasjonen  fakturere vareavgifta 

til vedkomande transportoperatør. For innkreving av vareavgifta vil 
transportoperatøren få godskrive ein rabatt på 10% dersom dei har innlevert 
lasteoppgåva seinast 14 dagar etter fartøyet sin avgang. 

 
5.4 Fritatt frå vareavgifta er: 
5.4.1 Passasjerar og bagasje. 
5.4.2 Proviant, olje og skipsforsyningar til eige bruk. 
 
6.  ISAVGIFT (Jf. Forskrift nr 1077 av 02.12.94, § 12) 
      Det blir ikkje kravd isavgift for Hareid hamnedistrikt for år 2010. 
 
7.  PASSASJERAVGIFT (Jf. Forskrift nr 1077 av 02.12.94, § 13) 
     Det blir ikkje kravd passasjeravgift i Hareid Hamnedistrikt for år 2010. 
 Hamnestyret kan i løpet av avgiftsåret treffe vedtak om innkreving av passasjeravgift. 

  Kap III  

VEDERLAG 
 
8.  VEDERLAG FOR BRUK AV KAIER OG HAMNEAREAL 
 (Jf. Forskrift nr 1077 av 02.12.94, §15) 
 
8.1. Regulativ for trailer og varebilar ved bruk av kai- og hamneareal 
8.1.1  Bilar som nyttar offentlege kaiområde i hamnedistriktet til lossing, lasting eller 

omlasting av varer som ikkje kjem eller går sjøverts, skal betale eit vederlag til 
hamna på kr 60,- (inkl. mva.) for kvar bileining pr. anløp.  Dvs. at ein trailer      
betaler kr 60,-  (inkl. mva.) for trekkvogn og kr 60,- (inkl. mva.) for tilhengar.  

 Ein semitrailer betaler kr 120,- (inkl. mva.) pr. gong.  
  

8.1.2 For varer som blir lasta eller lossa til/frå trailer utan å passere kaikanten, skal det 
betalast eit vederlag til hamneadministrasjonen på kr 12,- pr. tonn. Dersom vara 
tilkjem/avgår offentleg kai med fartøy og blir belasta med vareavgift skal vara  
fritakast for vederlag etter dette punkt.  

  
 
8.2 Ekspeditøren sine plikter - Rapportering og innkreving av gebyr 
 
8.2.1 Vedkomande ekspeditør skal utan opphald leggje fram oppgåver til hamne-
 administrasjonen over køyretøy og last. Oppgåvene skal innehalde namnet på 
 bileigar, bilnummer, lasteoppgåve og dato for landinga. 
 
8.2.2 På grunnlag av innsende oppgåver vil hamneadministrasjonen fakturere vederlaga    

til rette ekspeditør.  For innkrevjinga skal det gjevast ein rabatt på 10%.  
 
8.2.3 For køyretøy som ikkje har ekspeditør, skal innbetaling av vederlaget skje direkte til 

hamneadministrasjonen. 
  
8.3 Vederlag for opplag av fartøy i hamnedistriktet 
 
8.3.1 Det kan krevjast eit avtalt vederlag for opplagde fartøy i hamnedistriktet og for bruk 

hamna sine innretningar.   
 
8.4 Alternativt vederlag for bruk av bil på kai- og hamneareal 
 
8.4.1 Som eit alternativ til vederlag etter dette regulativet, kan ein inngå faste avtalar med 
 kommunen for bruk av bussar og trailerar på hamneareala og kaiområda. Etter denne 
 faste avtalen kan det betalast ei månadsavgift i samsvar med den pårekna bruken av 
 arealet, eller det kan avtalast ein bruk av arealet der det blir betalt ein fast pris pr 
 gong. 

9.  LAGRING AV VARER OG CONTAINERAR M.V. 
 
9.1 Berekningsgrunnlag for opplagsvederlag 
 
9.1.1 For varer som blir lagra på Hareid kommune sine kaier, areal eller innretning over   

48 timar etter lossing og over 48 timar før lasting tek til, pliktar den oppførde 
varemottakar eller varesendar å betale vederlag til hamneadministrasjonen. 

 
 
9.2 Regulativ for opplagsvederlag 
 
9.2.1 Lagring av varer pr veke:  kr 8,- pr m2 
 Minstepris for leige av areal:  kr 300,-. (eks. mva) 
  
9.2.2 Lagring av containerar pr veke: a) 20 fots container  kr   70,- (eks. mva) 
      b) 40 fots container kr 140,- (eks. mva) 
 
9.2.3 Ved behov for lengre tids lagring av pallar, containerar eller varer,  kan eigaren eller 
 nokon  på eigaren sine vegner, meklar eller agent etter avtale med  Hareid 
 kommune  få sett av eit nærare bestemt område. Dette gjeld  i den utstrekning 
 hamneadministrasjonen kan avsjå areal til slikt formål og  Hareid kommune har 
 ledig areal. Vilkår for leige, leigeperiode og betaling blir fastsett i eigen avtale 
 mellom leigar og kommunen 
 
9.3 Reglar for opplagsvederlag 
 
9.3.1  Varer som vert lagde på offentlege kaier eller i skur, skal snarast råd fjernast med 

mindre hamneadministrasjonen finn å kunne tillate at dei blir liggande. 
 
9.3.2 Innkomande og utgåande varer kan ligge vederlagsfritt på offentleg kaiareal inntil    

48 timar etter ferdig lossing eller inntil 48 timar før lasting tar til.  For ytterlegare 
opplagstid skal det betalast opplagsvederlag etter pkt 9.2. 

 
9.3.3 Opplagsvederlag rekna etter pkt. 9.2.1  skal reknast for største beslaglagde areal i 

gjeldande veke. 
 
9.3.4 Minstevederlaget etter pkt. 9.2.1 og pkt. 9.2.2 er 1 vekes leige. Dvs. at det vert ilagt 

eit vederlag for første dag etter friperioden på 48 timer. 1 veke vert rekna frå første 
dag vara vert lossa, dvs. inkludert friperioden.  Veke 2 vert rekna frå  8. dag frå 
varene er plasserte på kaiarealet til kommunen. 

 
9.3.5 Varer som vert tillate å legge opp på kaier eller i lagerskur må lagrast slik at dei tek 
 minst mogleg areal. Varer og containerar m.m. må ikkje leggjast opp nærare 
 kaikanten enn 1.5 meter.  Tilkomst til vareskur, fortøyningar, redningsreiskap o.l. må 
 ikkje sperrast. 

 
9.3.6 Skipsekspeditørar pliktar kvar veke å gi havneadministrasjonen oppgåve over varer 

og containerar som står lagra på kommunen sine kaier, kaiareal eller innretningar ut 
over friperioden på 48 timar. Oppgåva skal og  innehalde opplysningar om 
eigarforhold og fakturaadresse. 

9.3.7 Plikta til å gi opplysningar etter pkt. 9.3.6 gjeld ikkje for varer og containerar som 

står lagra på areal som det er inngått leigeavtale for etter pkt. 9.2.3. 
 
9.3.8 Hamneadministrasjonen er utan ansvar for varer som er opplagde i vareskur, på kai 

eller andre område. 
 
9.3.9 Skipsekspeditøren er ansvarleg for å rydde og gjere reint området etter bruk. 
 Manglande rydding/reingjering kan bli utført av kommunen,  som legg kostnadane 
 for dette på skipsekspeditøren. 
 
 
10. VATN OG STRAUM TIL SKIP M.M. 

 
10. 1.  Regulativ for levering av vatn og straum:  
 
10.1.1 Betaling for leveranse av vatn og straum m.m til skip må avtalast direkte med drivar 
 av terminalen. 
 
 
11. ISPS-VEDERLAG 
 
11.1 Regulativ for ISPS-vederlag 
 
11.1.1 Passasjerskip i utanriksfart blir ilagt ISPS vederlag etter følgjande bestemming:  
   

Sikkerhetsnivå Vederlag 
1 Kr 10,- pr passasjer 

   
Vederlaget skal krevjast inn på grunnlag av tal passasjerar om bord ved ankomst av 
skipet.  

  
Det vert fastsett eit minimums ISPS vederlag for  passasjerskip i utanriksfart på  
kr 3000,- pr. anløp.   

  
11.1.2 Ved sikkerheitskrav høgare enn nivå 1, skal passasjerskip betale eit vederlag som 
 dekkjer alle utgifter i samband med sikringstiltak og vakthald under anløpet.  
 
11.1.3 Ved bruk av ISPS-sertifiserte og aktiviserte kaier betaler fartøya eit vederlag på 20 % 
 av brutto kaiavgifta for fartøyet.  Gjeld ikkje  for passasjerskip som svarer 
 vederlag etter pkt 11.1.1.  
   
11.1.4 I samband med implementering av ISPS koden og gjennomføring av security tiltak 
 kan hamnestyret i løpet av avgiftsåret treffe vedtak om oppkreving av ISPS vederlag 
 av andre brukarar enn dei som er nemnde ovanfor.    

12. SPESIELL BRUK  AV SJØOMRÅDE INNANFOR  HAMNE- 

DISTRIKTET  (Jf. Forskrift av 02.12.1994  nr.1077 § 15) 
 
12.1 Betalingsregulativ for spesiell bruk av sjøområde. 
12.1.1 Spesialfartøy som boreriggar, produksjonsskip, rørleggingsfartøy, kranfartøy og 
 liknande konstruksjonar som ankrar opp i hamneområdet og som legg beslag på 
 større sjøareal i hamnedistriktet betalar operatøren eit vederlag etter nærare avtale 
 med hamna i kvart enkelt tilfelle. 
 

 
Kap IV   

OPPGÅVE OVER LASTEMENGD 
 
13. LASTEMENGD 
 
13.1  Oppgåver over lastemengd 
 
13.1.1 I samsvar med denne forskrifta kap. I, punkt 1.7 (Jf. forskrift nr 819 av 17. august 
 1989) pliktar hamnebrukarar og private kaieigarar å gi hamneadministrasjonen dei 
 opplysningane dei treng for å berekne og krevje inn avgiftene. I tillegg til dette er 
 hamneadministrasjonen pålagt å sende periodiske rapportar til SSB ( Statistisk 
 sentralbyrå).  Dette kravet har utgangspunkt i EU-direktiv 95/64, der Norge 
 forpliktar seg til å rapportere varestraumen på spesifikke vareslag, type av 
 lasteberarar så vel som mengde og type skipstonnasje. 

 
 Det er utarbeidd ulike skjema som kan nyttast til dette. Skjemaene er vist som    
 vedlegg 1 og 2. 
 

 Skjema 1 er tenkt brukt av  transportoperatørar som handterer mange vareslag fordelt 
på fleire lasteberarar på ein og same last. Her må kvart anløp rapporterast på eige 
skjema. 

 
Skjema 2 er tenkt brukt til rapportering fra private kaier der det blir lasta eller lossa 
einheitslaster utan lasteberar, t.d. fiskeprosessbedrifter og bunkersanlegg. Her kan 
fleire anløp rapporterast på same skjema. 

 
 Bedrifter og kaieigarar  som har sine eigne rapportformular kan bruke desse dersom 
 viktige opplysningar som dato, fartøynamn, lastemengd, varetype, lasteberarar, laste-  
 eller lossehamn er tatt med. 
 
 Ein gjer merksam på at transittlaster – gods som kjem inn og går ut over same kai – 
 skal rapporterast begge vegar. 

